
BO‘LAJAK BOSHLANG‘ICH 
SINF O‘QITUVCHILARINING 
KREATIVLIK 
KOMPETENTLIGINI 
RIVOJLANTIRISHNI 
O‘RGANISH – PEDAGOGIK 
MUAMMO SIFATIDA

Toshpo‘latova O‘g‘iloy Abdurahmon qizi
Jizzax davlat pedagogika universiteti
1-kurs tayanch doktoranti

Annotatsiya: Bo‘lajak boshlang‘ich sinf o‘qituvchilarining kreativlik kompetentligini shakllantirish zamonaviy peda-
gogikaning dolzarb masalalaridan biridir. XXI asr ta’lim jarayonida “4K kompetensiyalari” – kreativlik, tanqidiy fikrlash, 
kommunikativlik va kollaboratsiya muhim ahamiyat kasb etmoqda. Shulardan biri bo‘lgan kreativlik kompetentligini 
rivojlantirish boshlang‘ich sinf o‘quvchilari bilan ishlashga tayyorlanayotgan o‘qituvchilar uchun asosiy tayanch sifatida 
qaraladi.

Kalit so‘zlar: boshlang‘ich sinf o‘quvchisi, boshlang‘ich sinf o‘qituvchisi, kreativlik, kompetentlik, 4K kompetensiyalari, 
tanqidiy fikrlash, kommunikativlik, kollaboratsiya, raqamli ta’lim muhiti, zamonaviy texnologiyalar, ijodkorlik.
Abstract: The development of creative competence among future primary school teachers is one of the urgent issues of 
modern pedagogy. In the 21st-century educational process, the “4C competencies” – creativity, critical thinking, commu-
nication, and collaboration – play a crucial role. Among them, the development of creative competence is considered a 
fundamental basis for preparing teachers to work with primary school students.

Key words: primary school student, primary school teacher, creativity, competence, 4C competencies, critical thinking, 
communication, collaboration, digital learning environment, modern technologies, creativity.
Аннотация: Формирование креативной компетентности будущих учителей начальных классов является одной 
из актуальных проблем современной педагогики. В образовательном процессе XXI века особое значение приоб-
ретают “4К компетенции” – креативность, критическое мышление, коммуникативность и коллаборация. Развитие 
креативной компетентности рассматривается как важная основа подготовки учителей, работающих с младшими 
школьниками.

Ключевые слова: ученик начальной школы, учитель начальной школы, креативность, компетентность, 4К ком-
петенции, критическое мышление, коммуникативность, коллаборация, цифровая образовательная среда, совре-
менные технологии, творчество.

KIRISH
Boshlang‘ich ta’lim bosqichida o‘quvchilarni ijodiy fikrlashga o‘rgatish ularning kelgusi intellektual rivoji 

uchun poydevor vazifasini bajaradi. O‘qituvchining o‘zi kreativ bo‘lmasa, o‘quvchilarda ijodkorlikni rivojlantirish 
jarayoni sustlashadi. Shu bois bo‘lajak boshlang‘ich sinf o‘qituvchilarida kreativlik kompetentligini rivojlantirish 
zarurati yuzaga keladi. Kreativlik kompetentligini shunchaki ijodkorlik qobiliyati deb emas, balki o‘qituvchining:

•	 yangi g‘oyalar yaratishi,

•	 muammolarga nostandart yondashishi,

•	 dars jarayonida innovatsion metodlarni qo‘llay olishi,

•	 o‘quvchilarning ijodiy fikrlashini rivojlantirishi qobiliyati sifatida tushunish mumkin.

Boshlang‘ich ta’lim poydevor bosqichdir – bu davrda o‘quvchilarning ijodiy tafakkuri shakllanadi. Agar 
o‘qituvchi kreativ bo‘lsa, o‘quvchilar ham ijodiy fikrlashga o‘rganadi. XXI asr kompetensiyalari talabi – bugungi 
kunda 4K (kreativlik, tanqidiy fikrlash, kommunikatsiya, kooperatsiya) asosiy ko‘nikmalardan hisoblanadi. 

Shuning uchun kelajak o‘qituvchisi kreativ bo‘lishi shart. Raqamli ta’lim muhiti – zamonaviy texnologiyalar ijod-
korlikni talab qiladi. O‘qituvchi ularni faqat texnik vosita sifatida emas, balki o‘quvchilarning kreativ qobiliyatini 
rivojlantiruvchi imkoniyat sifatida ko‘ra bilishi kerak.

MAVZUGA OID ADABIYOTLAR SHARHI
Boshlang‘ich sinf o‘qituvchilarida kreativlik kompetentligini rivojlantirish masalasi ko‘plab mahalliy va xorijiy 

olimlar tadqiqotlarida keng yoritilgan. Misirova va Orishovaning ilmiy izlanishlarida bo‘lajak boshlang‘ich sinf 
o‘qituvchilarining kasbiy faoliyatida ijodiy yondashuvning asosiy pedagogik tamoyillari ochib berilgan. Aliyev 
tadqiqotida esa o‘z–o‘zini rivojlantirish kompetentligini shakllantirish dasturi ishlab chiqilib, kelajak o‘qituv
chilarning kreativlik salohiyatini rivojlantirishda amaliy mexanizmlar taklif etilgan.

Xujayarova hamda Khushbakov ishlarida kreativlik kompetentligini rivojlantirishning nazariy va metodik 
asoslari yoritilib, uning tarkibiy qismlari – ijodiy tafakkur, nostandart qaror qabul qilish, muammoli vaziyatni 
hal etish va innovatsion yondashuv alohida tahlil qilingan. Tursunova va Sulaymonovaning qarashlari bo‘lajak 
o‘qituvchilarni kreativ va tanqidiy fikrlash qobiliyatlari bilan ta’minlash, ta’lim jarayonida interfaol metodlardan 
foydalanish zarurligini ko‘rsatadi.

Shuningdek, Doschanova, Xamroyeva va Po‘latovaning izlanishlari boshlang‘ich sinf o‘qituvchilari ijodiy 
faoliyatini metodik jihatdan rivojlantirishga bag‘ishlangan bo‘lib, mediagramotlik, kreativ fikrlashni shakllan
tirish, tanlov imkoniyatlarini qo‘llash metodlari samaradorligini ta’kidlaydi. Xorijiy manbalardan Sharma va 
Sharma hamda Shkabarina va hamkorlarining ilmiy ishlari kreativlikning zamonaviy ta’limdagi o‘rni, innovatsion 
texnologiyalar orqali o‘qituvchilarni tayyorlash samaradorligi haqida qimmatli ilmiy dalillar beradi. Norazilawati 
Abdullah va hamkorlarining tadqiqoti esa kreativlikning amaliyotdagi qo‘llanilishiga, xususan, Malayziya tajri
basiga e’tibor qaratadi.

TADQIQOT METODOLOGIYASI
O‘quvchilarning individual yondashuvga ehtiyoji – har bir bola o‘z qobiliyatlari va qiziqishlari bilan ajralib 

turadi. Kreativ o‘qituvchi ularni ochish uchun turli metodlarni qo‘llay oladi. Jamiyat ehtiyoji – bugungi mehnat 
bozori yangicha fikrlaydigan, ijodiy yechim topa oladigan shaxslarni talab qilmoqda. O‘qituvchi shunday avlodni 
tarbiyalovchi asosiy shaxsdir. Kreativ o‘qituvchi darsni qiziqarli va samarali tashkil etadi. Bolalarda mustaqil 
fikrlash, muammoni hal etish, yangi g‘oya ilgari surish ko‘nikmalarini rivojlantiradi. Innovatsion metodlar orqali 
ta’lim sifatini oshiradi.

O‘quvchilarni faqat bilim egasi emas, balki kelajakda yangilik yaratuvchi shaxs sifatida shakllantiradi. 
Kreativlik kompetentligini nazariy va amaliy jihatdan asoslab, uning tarkibiy qismlarini (ijodiy tafakkur, nostan-
dart qaror qabul qilish, muammoli vaziyatni hal etish, innovatsion yondashuv) aniqlash. Oliy ta’lim muassasa
larida bo‘lajak boshlang‘ich sinf o‘qituvchilarini tayyorlash jarayoniga kreativ metodlar (klaster, aqliy hujum, 
dizayn–o‘ylash, didaktik o‘yinlar)ni keng joriy etish. Raqamli texnologiyalar va interfaol metodlardan foydalanib, 
o‘quv jarayonini ijodiy muhitga aylantirish. O‘qituvchilarni ijodiy faoliyatga yo‘naltiruvchi maxsus kurslar, amaliy 
seminarlar tashkil etish. Bo‘lajak boshlang‘ich sinf o‘qituvchilarining kreativlik kompetentligini rivojlantirishni 
pedagogik muammo sifatida o‘rganish ta’lim sifatini oshirish, yosh avlodni mustaqil va ijodiy fikrlaydigan shaxs 
sifatida tarbiyalashning kafolatidir. Bu masala nazariy jihatdan asoslab, amaliy yechimlar ishlab chiqilsa, bosh-
lang‘ich ta’lim jarayonida samaradorlik sezilarli darajada ortadi.

Zamonaviy ta’limda o‘quvchi faqat bilimni yodlaydigan emas, balki uni mustaqil izlaydigan, qayta ishlay-
digan va amaliyotda qo‘llaydigan shaxs sifatida shakllanishi kerak. Buning uchun o‘qituvchi dars jarayonini 
ijodiy muhitga aylantirishi muhim.

Erkin fikrlash – bu o‘quvchining:
•	 o‘z fikrini ochiq ayta olishi;
•	 mustaqil qaror chiqarishi;
•	 turli g‘oyalarga baho berib, xulosaga kelishi;
•	 ijodiy va tanqidiy tafakkur asosida yangilik yarata olishi demakdir.

Nima uchun o‘quvchi erkin fikrlashi kerak?
•	 Shaxsiy rivojlanish uchun – o‘zini ifoda qila olgan bola kelajakda mustaqil va faol shaxs bo‘ladi.
•	 Ta’lim samaradorligi uchun – erkin fikr bildirgan o‘quvchi darsga faol qatnashadi, chuqurroq o‘rganadi.
•	 Jamiyat ehtiyoji uchun – zamonaviy davrda ijodkor, yangicha fikrlaydigan, tashabbuskor insonlarga talab 

katta.

O‘qituvchining vazifalari

O‘quvchilarni erkin fikrlashga undash uchun o‘qituvchi:

•	 darsda savol–javob, munozara va muhokamalarga keng o‘rin berishi;

•	 “To‘g‘ri javob faqat bitta” degan yondashuvdan voz kechishi;

•	 muammoli vaziyatlar yaratib, o‘quvchilardan turli yechimlarni izlashni talab qilishi;

•	 xatolardan qo‘rqmaslik muhitini shakllantirishi;

•	 o‘quvchilarning fikrini qadrlab, uni tinglashi va rag‘batlantirishi lozim.

O‘qituvchi turli metodlar orqali samarali natija ko‘rsata oladi. Shulardan:

•	 aqliy hujum – barcha o‘quvchilar fikr bildiradi, tanqid qilinmaydi;

•	 debat va bahs – qarama–qarshi fikrlarni asoslab berish;

•	 rol o‘ynash – vaziyatga mos qaror topishga yo‘naltirish;

•	 “Ochish savollari” – “Nega?”, “Qanday qilib?”, “Agar ... bo‘lsa–chi?” kabi savollar orqali chuqurroq fikrlashni 
rag‘batlantirish;

•	 kreativ topshiriqlar – rasm, she’r, loyiha, maket orqali mavzuni ifodalash imkoniyati berish.

Bu jarayonda raqamli texnologiyalar va interfaol metodlar asosiy vosita bo‘lib xizmat qiladi. Multimedia 
vositalari – video, animatsiya va interaktiv taqdimotlar orqali mavzuni qiziqarli qilish. Onlayn platformalar 
(Google Classroom, Moodle, LearningApps, Quizizz, Kahoot) – o‘quvchilarda faollikni oshirish, tezkor baholash 
imkoniyatini yaratish. Virtual va kengaytirilgan reallik – tabiiy fanlar, tarix yoki texnologiya darslarida o‘quvchini 
bevosita voqelik ichiga olib kirish. Elektron darsliklar va mobil ilovalar – mustaqil ta’lim jarayonini kuchaytirish.

TAHLIL VA NATIJALAR
O‘qituvchi o‘quvchilarni erkin fikrlashga undashi kerak. Raqamli texnologiyalar shunchaki vosita emas, 

balki ijodiy jarayonning bir qismi sifatida qo‘llanishi zarur. Interfaol metodlar orqali har bir o‘quvchi o‘z fikrini 
bildirish imkoniga ega bo‘lishi kerak. Raqamli texnologiyalar va interfaol metodlar uyg‘unligi o‘quv jarayonini 
samarali, qiziqarli, ijodiy va o‘quvchi markazli muhitga aylantiradi. Natijada o‘quvchilar faqat bilim egasi bo‘lib 
qolmay, balki yangilik yarata oladigan, kreativ fikrlaydigan shaxs sifatida shakllanadi. O‘quvchilarning individual 
yondashuvga ehtiyoji va kreativ o‘qituvchining roli shundaki, har bir bola o‘zining qobiliyati, iste’dodi, qiziqishlari 
va o‘rganish sur’ati bilan boshqalardan ajralib turadi.

Shuning uchun ta’lim jarayonida “hamma uchun bir xil metod” samarali bo‘lavermaydi. O‘qituvchi o‘quv-
chining individual xususiyatlarini hisobga olib yondashsa, bola o‘zini namoyon etish va ijodiy salohiyatini rivoj
lantirish imkoniga ega bo‘ladi. Kreativ o‘qituvchi quyidagi jihatlarni amalga oshira olishi zarur:

•	 o‘quvchining qiziqish sohalarini aniqlash;

•	 ularni rag‘batlantirish uchun nostandart topshiriqlar berish;

•	 kuchli tomonlarini rivojlantirish, zaif tomonlarini qo‘llab–quvvatlash;

•	 har bir o‘quvchiga mos metod va usullarni qo‘llash;

•	 o‘quvchilar o‘rtasida hamkorlikni tashkil qilish.

Shuningdek, individual yondashuvni ta’minlovchi kreativ metodlar: differensial topshiriqlar – o‘quvchilar 
bilim darajasiga mos vazifalar berish; portfolio usuli – o‘quvchi o‘z ishlarini yig‘ib, shaxsiy rivojlanishini kuzatib 
boradi; ijodiy loyihalar – har bir bola o‘z qiziqishi asosida loyiha ishlab chiqadi; didaktik o‘yinlar – turli tipdagi 
o‘quvchilarni jalb etishga yordam beradi; hamda “Tanlov imkoniyati” metodlari – o‘quvchiga mustaqil tanlash 
huquqini berish (masalan, mavzuni taqdim etish shakli: rasm, video, og‘zaki nutq, maket va h.k.).

XULOSA VA TAKLIFLAR
Bo‘lajak boshlang‘ich sinf o‘qituvchilarining kreativlik kompetentligini rivojlantirish ularning kasbiy shakl

lanishi, zamonaviy ta’lim talablariga moslashishi va o‘quvchilarni ijodkor, mustaqil shaxs sifatida tarbiyalash-
ning eng muhim pedagogik omillaridan biridir. Zamonaviy ta’lim jarayoni nafaqat bilim berish, balki mustaqil 
fikrlaydigan, yangicha yondasha oladigan, innovatsion g‘oyalarni ilgari surishga qodir shaxsni tarbiyalashni 

taqozo etadi. O‘quvchilarning individual ehtiyojlarini hisobga olish va shunga mos metodlarni qo‘llash ta’lim 
samaradorligini oshiradi, o‘quvchini darsda faol ishtirokchi qiladi, eng muhimi – har bir bolaning ijodiy qobiliya-
tini yuzaga chiqaradi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

